
Pemodenan grid jamin
elektrik kekal mampu milik

Kuala Lumpur: Sokongan
dalam bentuk pelaburan
besar diperlukan bagi pen-
janaan tenaga elektrik ser-
ta pemodenan grid untuk
memacu peralihan cam-
puran tenaga Malaysia se-
lain memastikan bekalan
elektrik kekal mampu mi-
lik, dipercayai serta ter-
jamin, menurut Tenaga
Nasional Bhd.

Keutamaan itu dikongsi
Ketua Pegawai Strategi,
Kawal Selia dan Kelesta-
rian Kanan TNB Datuk
Muhamad Nazri Pazil
pada sesi perbincangan
panel di Forum Ekonomi
Belia 2026 di Pusat Kon-
vensyen Kuala Lumpur.

Beliau menyertai wakil
daripada  Kementerian
Peralihan Tenaga dan
Transformasi Air
(PETRA), firma Solarvest
Holdings Bhd serta kera-
jaan Sarawak yang mem-
bincangkan pendekatan

Malaysia bagi menyusun
semula campuran penja-
naan tenaga negara dan
pada masa sama memas-
tikan keselamatan tenaga
dan daya saing ekonomi
terus terpelihara.
Sumbangan TNB me-
numpukan skala pelabu-
ran yang diperlukan bagi
memastikan sistem beka-
lan elektrik kekal terjamin
serta bersedia untuk me-
menuhi keperluan masa
depan, sejajar dengan pe-
ningkatan  permintaan
daripada pusat data dan
aspek elektrifikasi.
Katanya, keutamaan itu
termasuk langkah per-
luaskan usaha penjanaan
tenaga solar disokong sis-
tem penyimpanan tenaga
selain  membangunkan
loji janakuasa kitaran ga-
bungan baharu yang di-
reka khusus bagi perse-
diaan menggunakan hi-
drogen pada masa depan.

